






ENERGIA-TRANTSIZIOA EGITEKO ETA KONTSUMITZAILEAK BABESTEKO PREMIAZKO NEURRIEI BURUZKO URRIAREN 5EKO 15/2018 ERREGE LEGE DEKRETUAK SORTUTAKO GIZARTE-BONU TERMIKOAREN KUDEAKETA, EBAZPENA ETA ORDAINKETA ARAUTZEN DITUEN DEKRETUA
Administrazio Publikoen Administrazio Prozedura Erkidearen urriaren 1eko Legearen 133.1 artikuluan ezarritakoaren arabera, aurretiazko kontsulta honen helburua da etorkizuneko arauak uki ditzakeen pertsona eta erakunde adierazgarrienen iritzia jasotzea, honako hauei Ekimenaren bidez konpondu nahi diren arazoak:
· [bookmark: _GoBack]Ekimenaren bidez konpondu nahi diren arazoak.
· Onartzeko beharra eta egokitasuna.
·  Arauaren helburua.
·  Izan daitezkeen alternatiba arautzaileak eta ez-erregulatzaileak..

	Arauaren aurrekariak
	15/2018 Errege Lege Dekretua, urriaren 5ekoa, Trantsizio energetikorako eta kontsumitzaileak babesteko premiazko neurriei buruzkoa.
134/2020 Epaia, 2020ko irailaren 23koa. 4178-2019 konstituzio-kontrakotasuneko errekurtsoa, Eusko Jaurlaritzak jarria energia-trantsiziorako eta kontsumitzaileak babesteko premiazko neurriei buruzko urriaren 5eko 15/2018 Errege Lege Dekretuaren zenbait aginduren harira.
Agindua, 2021eko ekainaren 9koa, Berdintasun, Justizia eta Gizarte Politiketako sailburuarena, 2020. urteari dagokion gizarte-bonu termikoa kudeatu, ebatzi eta ordaintzeari buruzkoa.
Agindua, 2022ko urriaren 19koa, Berdintasun, Justizia eta Gizarte Politiketako sailburuarena, 2021. urteari dagokion gizarte-bonu termikoa kudeatu, ebatzi eta ordaintzeari buruzkoa

	Ekimenaren bidez konpondu nahi diren arazoak.

	Orain arte urtero arautzen zen bonu sozial termikoaren kudeaketa, ebazpena eta ordainketa modu iraunkorrean arautzea

	Onartzeko beharra eta egokitasuna.

	Energia-trantsiziorako eta kontsumitzaileak babesteko premiazko neurriei buruzko urriaren 5eko 15/2018 Errege Lege Dekretuan, elektrizitateaz bestelako energia-erabilera batzuetara zabaldu zen babesa, erabilera termikoetarako bonu sozial bat sortuz, etxeetako energia-faktura arintzeko aukera ematen duena berokuntzarako, ur bero sanitariorako edo sukalderako erregaietarako.
Gizarte Bonu Termikoa zuzeneko laguntza da, Estatuko Aurrekontu Orokorren kargura, eta, nolanahi ere, Estatuko Aurrekontu Orokorren Legean kontzeptu horretarako urte bakoitzerako ezarritako aurrekontu-erabilgarritasunaren mugari lotuta dago. Aurreikuspenen arabera, autonomia-erkidegoek kudeatu eta ordaindu behar dute.

Arau honen bidez, gizarte-bonu termikoaren indarraldi osoan gizarte-bonu termikoa kudeatzeko eta ordaintzeko beharrezkoa den prozedura osatuko duen erregelamendu-araua izapidetu nahi da.

	Arauaren helburua.
	Dekretu-proiektuaren xedea da Euskal Autonomia Erkidegoan gizarte-bonu termikoa kudeatzeko, ebazteko eta ordaintzeko jarduketa-esparrua antolatzea, energia-trantsiziorako eta kontsumitzaileak babesteko premiazko neurriei buruzko urriaren 5eko 15/2018 Errege Lege Dekretuaren 10. artikuluan xedatutakoarekin bat etorriz..

	Izan daitezkeen alternatiba arautzaileak eta ez-erregulatzaileak..

	Testuinguru horretan, ezinbestekoa da arau-xedapen orokor bat egitea, eta orain arte hartu diren behin-behineko beste irtenbide batzuk ezin dira kontuan hartu.










Donostia - San Sebastian, 1 –  01010 VITORIA-GASTEIZ
 Tef. 945 01 64 08 – Fax 945 01 93 11 
image1.png





